
Inleiding



Dit is met groot vreugde dat Jerry en Lorraine Hulse hierdie wonderlike, in-diepte studie oor die onderwerp van familievloeke deur Eerw. Gabriel Agbo aanbeveel. Hierdie boek is ŉ wonderlike samestelling van materiaal oor familievloeke en ons glo dat dit ŉ wonderlike aanwins vir jou biblioteek sal wees. Dit sal ook as ŉ kragtige gids en bron vir onderrig oor hierdie onderwerp dien.

Die meeste mense glo dat wanneer hulle Christus in hul lewe aanvaar het dat alle vloeke teen hulle afgehandel en gebreek is. Dit is wel korrek, maar kom ons kyk na Josua, die opvolger van Moses. Die land was aan hom beloof, maar hy moes nog steeds die land binnegaan en vir dit veg. Dit geld ook vir ons vandag, want die Woord sê in Matteus 11:12 dat die koninkryk van God besig is om ŉ pad oop te breek en mense wat al hulle kragte daarop toespits, maak dit hulle eie. 

Soos ons sal uitvind gedurende hierdie studie, is daar sekere stappe wat deur ŉ paar mense, wie ŉ vloek teen hulle bloedlyn gebring het, gevolg moet word. Dit moet afgehandel word voordat hulle heeltemal vry kan wees om die roeping van God op hul lewe te kan vervul.

Eerwaardige Agbo demonstreer dat hy baie tyd aan hierdie studie en onderwerp gewy het en wil slegs die waarheid aanbied. Die meeste mense vermy die onderwerp van familievloeke en sou eerder nie daaraan blootgestel word nie. Ons was aangeraak en geseën deur die kragtige gebed aan die einde van die boek en kan hierdie man van God vir enige kerk of organisasie aanbeveel om oor hierdie onderwerp te praat.  

Jerry Hulse

Albemarle, Noord-Carolina, VSA. 

Van Die Skrywer Af



Daar is te veel mense om te erken en bedank vir die werk waarvoor God my geroep het en die voltooiing van hierdie taak.


Ek wil begin deur die Lewende God te bedank - Amen. Die Here het Sy individuele erkenning aan elkeen van julle gegee. My dank aan ons wonderlike God en Verlosser, Jesus Christus, aan wie ek behoort en wie ek dien. Ek is ook baie dankbaar vir Jerry en Lorraine Hulse vir hulle inspirasie en dat hulle God toegelaat het om hulle te gebruik as instrumente om hierdie boek ŉ werklikheid te maak.

Voorwoord






Die einde van lyding


Hierdie boek sal jou oë oopmaak vir die gevolge van al ons aksies op ons voorbestemming en dié van ons kinders; selfs dié wat nog ongebore is. Die onderwerp van vloeke word lankal afgeskeep en ons het dit nodig gevind om dit hier te ontbloot. Ons begin deur te kyk wat in die Bybel staan om presies te weet wat God oor vloeke sê, hoe hulle werk, en hoe ons heeltemal vry van hulle kan wees. Familievloeke is so belangrik dat God hulle by die Tien Gebooie ingesluit het. 


So baie mense word deur die vyand gebind deur onsigbare en onherkenbare instrumente van slawerny. In hierdie studie sal ons leer hoe om hierdie kettings wat van die vyand afkomstig is te breek. Ons gaan dieper in areas soos afgodery (insluitend Halloween), onsedelikheid, verraad, steel, moord, ensovoorts, in. 


Ek glo soos jy hierdie boek lees en die waarhede daarin vasgevang verken sal daar ŉ roering in jou wees om jouself te ondersoek en daadwerklike pogings te maak om ŉ heilige lewe te lei, as dan nie vir jouself nie, ten minste ter wille van jou kinders en jou ongebore nageslagte. 


Mag God jou seën soos jy hierdie boek lees. Ek vra slegs dat jy dit met ŉ oop hart en oop gemoed lees, en dat jou begrip verskerp mag word met betrekking tot wat werklik rondom jou is.

Hoofstuk 1






Afgodery / Okkultisme


Een van die dinge wat goddelike vloeke lok, wat altyd oor meer as een generasie strek, is afgodery. Afgodery gee eenvoudig God se plek of aanbidding wat Hom toekom aan ander dinge. Dit beteken dat die Skepper dan die geskape moet aanbid. Hierdie aanbidding kan tot Satan, geeste, demone, engele, mense, diere, ens. wees, of hul lewelose verteenwoordiging in rotse, klippe, woude, beelde, voorwerpe, ens. Enige vorm van misbruik van God se plek en aanbidding wat Hom toekom aan enige geskape wese of voorwerp is afgodery.


Die enigste aanbidding wat God aanvaar is dit wat na Hom toe kom deur Sy eniggebore Seun, Jesus Christus. Enigiets minder as dit sal beslis God se straf (vloeke) lok. God haat afgodery met ŉ passie. Geen wonder dat Hy nog altyd gesê het dat dit onsmaaklik en ongeoorloof vir Hom is nie. Hy noem dit geestelike egbreuk, geestelike hoerery en eenheid met demone. En die Bybel het nog altyd vir Satan as die duiwel geïdentifiseer; wie die hoof van alle afgodery en okkultisme is.


So, elke keer as die mens afgodery beoefen, stoot hulle eenvoudig vir God eenkant om vir Satan te aanbid (een van God se eie skepsels).


Satan was een van die engele in die hemel, maar was uitgegooi as gevolg van dislojaliteit (verraad). Hy het dit oorweeg om God, sy Skepper, omver te werp. Hy het God se troon en aanbidding begeer en as gevolg daarvan was hy na ewige verdoemenis verban. Tot op hede het die honger om aanbidding te ontvang hom nog nie verlaat nie. Dit is presies waarom hy die mens verlei om hul aanbidding van God na dinge en voorwerpe toe te verplaas; maar hy is altyd die afgeleë en uiteindelike begunstigde.


Die duiwel is mal oor aanbidding. Hy het selfs aan Jesus voorgestel om hom te aanbid en dat hy al die nasies van die wêreld en hulle heerlikheid aan Jesus sou gee. Stel jou dit voor! Hy is regtig gek oor aanbidding. God wil nie Sy heerlikheid met enigiets deel nie en Hy het dit baie duidelik in die Tien Gebooie gemaak wat Hy aan Moses oorhandig het vir die volk van Israel. Kom ons lees Eksodus 20:2-6: 


“‘Ek is die Here jou God. Dit is Ek wat jou bevry het uit Egipte waar jy ’n slaaf was. Jy mag nie nog ander gode buiten My aanbid nie. Jy mag nie vir jouself afgode maak wat soos voëls of diere of visse lyk nie. Jy mag nie voor hulle kniel om hulle te aanbid nie. Ek, die Here jou God, is jou enigste God. Ek laat die oortredings van dié wat My haat nie ongestraf verbygaan nie. Ek straf die derde en die vierde geslag daarna vir die sondes wat hulle ouers gedoen het. My liefde bly egter duisend geslagte lank staan vir almal wat My liefhet en aan My gehoorsaam is.’” 


Hier het God vir Israel die grondslag vir Sy verhouding met hulle gegee en Hy het begin met ŉ waarskuwing teen afgodery, omdat Hy dit as die belangrikste beskou het. Dit wys duidelik die plek van aanbidding in God se hart en program aan. Hy wou hê hulle moes weet dat daar geen ander God buiten Hom is nie. Hy wou hê hulle moet weet dat Hy ŉ jaloerse God is. Hy wou nie hê dat hulle enige afgod maak of voor enigiets buig (aanbidding) nie, insluitend beelde van voëls, diere of visse. Hierdie voorbeelde verteenwoordig eenvoudig alle skepsels (fisies en geestelik) in die lug, op die grond en in die see.


Wanneer mense beelde van hierdie natuurlike wesens wat in vers vier genoem word maak - voëls, diere of visse - is dit belangrik vir ons om te weet dat hulle aanbidding verder as hierdie fisiese voorstelling gaan na die bonatuurlike toe. Hulle roep verskillende geeste, demone, owerhede, ens. aan en hou verband met wat deur daardie wesens verteenwoordig word. Byvoorbeeld, wanneer ons oor voëls praat verteenwoordig dit die magte van duisternis, duiwels, gevalle engele, ens., wat in en vanuit die lug werk. Die Bybel maak dit vir ons duidelik dat daar wel magte in die lug is. Kyk na Efesiërs 2:2:


“Julle leefstyl destyds is bepaal deur hierdie bose wêreld, ja, deur die regeerder van die mag wat in die lug is. Dit is die gees wat nou nog werk in almal wat aan God ongehoorsaam is.” 


Kyk ook na Jeremia 7:18 en 44:16-17:


“Geen wonder Ek is woedend nie! Die kinders maak hout bymekaar en die pa’s maak die vuur. Die vroue knie deeg en hulle bak koekies om aan die koningin van die hemel te offer en hulle bring drankoffers vir ander afgode! En dit alles net om my eer te krenk.” 


“‘Ons sal nie luister na die boodskap wat jy sê van die HERE af kom nie! Ons sal doen wat ons wil. Ons sal wierook brand vir die koningin van die hemel en drank uitgiet om haar te vereer. Ons het dit nog altyd gedoen en ook ons voorouers voor ons. Ons konings en ons leiers het dit ook gedoen. Ons almal het dit gedoen in die dorpe van Juda en in die strate van Jerusalem. En toe het ons volop kos gehad, dit het eintlik sommer baie goed gegaan met ons! Ons het nie probleme gehad nie!’” 


Uit die bogenoemde skrifgedeeltes kan ons sien dat daar demoniese magte is wat die lug bewoon. Eerstens was Satan self die mag wat in die lug is genoem. Toe het ons ook die demoniese owerheid wat die Bybel die koningin van die hemel noem gesien. Dit is ŉ verskriklike en baie invloedryke demoniese gees. Dit word aanbid as die son, maan, sterre, en die leërskare van die hemel. En soms staan dit ook as ander name bekend, byvoorbeeld Astarot. Dit is ŉ godsdienstige gees.


Hierdie gees hou tans miljarde mense in valse aanbidding, in bedekte aanbidding van Satan in die naam van diens aan God. In sommige gevalle sal ŉ mens die onderskeiding van geeste nodig hê om op te spoor wanneer hierdie bedekte aanbidding besig is om plaas te vind. Die apostel Paulus het oor die derde hemel gepraat. Dit beteken daar is ook ŉ eerste en tweede hemel. Wie woon in hierdie ander hemele? Dit is sekerlik geeste!


Dan is daar ook demoniese entiteite in die waters (see, mere, oseane, riviere). En daar is meer demoniese magte in die waters as in enige ander plek. Ons het ook ontdek dat die meeste van hierdie sataniese magte hul oorsprong in die waters het. Kom ons lees Jesaja 27:1:


“Daardie dag sal die HERE met Sy groot, skerp swaard die Leviatan straf. Die Leviatan, kronkelende draak van die see, sal Hy doodmaak.” 


Sekerlik praat die bogenoemde Skrif nie net bloot oor ŉ natuurlike wese wat in die water woon nie, maar ŉ demoniese owerheid. Of hoe was dieselfde woorde wat gebruik word om vir Satan te beskryf soos slang en draak ook aan hierdie wese toegeskryf? En waarom sou God Sy tyd neem om hierdie seedier te straf as dit nie ŉ demoniese teenstander is nie? Hierdie demoniese entiteit is net een uit miljoene duiwels, geeste, owerhede, magte, en gevalle engele wat in die waters woon.


Nou, die diere verteenwoordig die magte op land. Jy weet seker dat daar demoniese magte is wat in die rotse, woude, grafte, berge woon, in diere en selfs in mense woon.


Die Bybel praat oor die hoë plekke, Asjerabeelde, ens. Sommige van hierdie geeste beweeg eindeloos heen en weer oor die gesig van die aarde. Tog is ander in mense se huise ingebring deur sataniese altare, voorwerpe, ens.

Mense aanbid soos God


Vandag word mense ook as God aanbid in verskillende dele van die wêreld. Sommiges word aanbid as mense/geestelike wesens, verhewe meesters, ghoeroes, ens. Ek weet van een wat soms beweer dat hy God is en ander kere die Heilige Gees en sy volgelinge aanbid hom as sulks. Dit is ŉ gruwel en sal nie versuim om ŉ ooreenstemmende straf van God te lok nie.  


Die Bybel sê dat God alles geskape het, insluitend die mens en geeste. Daarom verdien geen mens of gees (insluitend Satan) ons aanbidding nie. Ons moet slegs vir God, die Skepper en Onderhouer van alle dinge, aanbid. Hy is die Here; die God van Israel. Nou, wat ons hier wil vestig is dat voëls, diere en visse in Eksodus 20:4 die demoniese magte en owerhede in die hemele, water en op land verteenwoordig. En God sê dat ons hulle nie moet aanbid of voor hulle moet neerbuig nie. Moet hulle nie dien nie. Moet nie eers ŉ beeld van hulle maak nie; want Hy is ŉ jaloerse God wat nie Sy aanbidding met enige ander ding sal deel nie. Hy wil hê ons moet Hom regstreeks aanbid deur Jesus Christus. Niks meer nie, niks minder nie.


God se woord sê vir ons dat enigiets buite dit afgodery is en dit sal nie ongestraf bly nie. Die straf sal oor generasie strek. Dit wil sê, die straf sal nie ophou by die ouers of by die wat die gebruik begin het nie, maar dit sal strek na die volgende geslagte toe. In Eksodus 20:5-6 het Hy gesê:


“Ek laat die oortredings van dié wat My haat nie ongestraf verbygaan nie. Ek straf die derde en die vierde geslag daarna vir die sondes wat hulle ouers gedoen het. My liefde bly egter duisend geslagte lank staan vir almal wat My liefhet en aan My gehoorsaam is.”


Nou, ŉ verdere opdrag aan Israel teen enige vorm van kontak met demoniese geeste en valse gode kan ook in Deuteronomium 18:9-14 gevind word.


Die gebruike wat jy oor gelees het in hierdie verse is dieselfde as wat jy in afgodery en okkultisme vind. Dit is belangrik om daarop te let dat afgodery en okkultisme dieselfde is. Satan is die inisieerder en hoof van albei. Hy is ook die uiteindelike begunstigde van albei. Een sal altyd terugskakel of terug beland by die ander. Kom ons lees:


“Wanneer jy in die land kom wat die HERE jou God aan jou gee, moet jy nie die afskuwelike gebruike na-aap van die nasies wat daar lewe nie. Daar mag nooit iemand tussen julle wees wat sy seun of dogter as ’n brandoffer verbrand nie. Moenie betrokke raak by waarsêery of goëlery of by die interpretasie van voortekens of towery, of beswerings of iemand wat geeste oproep of iemand wat dooies raadpleeg nie. Enigiemand wat sulke dinge doen, is ’n gruwel vir die HERE. Dit is juis omdat ander nasies sulke dinge doen dat die HERE jou God hulle voor jou gaan verdryf. Jy moet onberispelik wees voor die HERE jou God. Hierdie nasies wat jy gaan verdryf, raadpleeg goëlaars en waarsêers, maar die HERE jou God verbied jou om sulke dinge te doen.”


Hierdie instruksies was aan die mense van Israel gegee soos hulle uit Egipte gekom het en Kanaän; die Beloofde Land binnegegaan het. Hoekom was die instruksies nodig? Eerstens, dit was as gevolg van Israel se lang verblyf in Egipte. Hulle was daar vir meer as 400 jaar en hulle moes seker met van die Egiptiese se afgodskultuur omgegaan het of ingedrink het. Egipte was ŉ afgodiese nasie. Hulle het baie gode gedien. Hulle het die songod, die krokodille, die vee en die slange aanbid. Miskien was dit waarom God as deel van die plae die Nyl (Nilus, die rivier van Egipte) in bloed verander het, hul vee vermoor het en ook dae van totale duisternis veroorsaak het om die son te verduister. Ek het ook al gehoor dat elke plaag gerig was op ŉ spesifieke god in Egipte.


Selfs God, voor die plaag van die dood van die eersgeborenes het gesê: “Ek sal die gode van Egipte straf. Ek is die HERE!” (Eks. 12:12) So, Egipte, waar die kinders van Israel meer as 400 jaar spandeer het, was ŉ land van afgodery. Gevolglik, deur die waarskuwing, wou God hê hulle moes al die afgodskultuur wat hulle daar geleer het los. Onthou hulle het sulke afgodskultuur gedrag geopenbaar deur vir Aaron te vra om vir hulle ŉ god te maak wat hulle kon lei toe Moses verdwyn het. Jy sal ook onthou dat dit ŉ kalf was wat hulle gemaak het. Dit het een van die gode van Egipte verteenwoordig.


Hulle moes al daardie gedrag afleer en weet dat daar net een God is; Wie dit nie kan verdra om Sy aanbidding en plek aan ŉ ander wese of ding oor te gee nie. Weereens, God wou ook nie hê hulle moes dieselfde foute maak as die heiden-nasies wat Hy besig was om uit die Beloofde Land te dryf nie. Hy het dit duidelik gemaak dat Hy daardie nasies verplaas het as gevolg van hul betrokkenheid by afgodery, okkultisme en ander gruwelike dade. Hy het Israel gewaarsku om nie die heidene na te boots nie, tensy hulle ook Sy toorn wou ervaar. Hy het gesê dat Hy nie sou huiwer om hulle ook te verplaas as hulle die weg van die ander sou gaan nie.


Trouens, dit is die hoofrede waarom God Israel gewaarsku het om nie met mense van die ander nasies te trou of om toe te laat dat daardie heiden-nasies in hul midde woon nie. God het hulle gewaarsku dat afgodery en okkultisme, heksery, waarsêery, towery, mediums, heldersiendes of om geeste aan te roep die goddelike straf (vloeke) op hulle en hul daaropvolgende geslagte, tot die vierde geslag sou neerbring. En as die volgende generasies steeds weier om te berou, sal die vloek voortgaan. Voor ons aangaan, kom ons kyk na ŉ paar van die vloeke wat op diegene sal kom wat betrokke raak by afgodery en okkultisme.


God het vir ons gesê dat die vloeke oor generasies sal strek. Dit wil sê, van die ouers tot by hul kinders, en tot by hul kinders se kinders. En dit sal voortgaan totdat iemand uit die ketting losbreek.


Kom ons kyk nou na sommige van die goddelike strawwe vir afgodery:


Teregstelling

“’n Vrou wat toorkunste beoefen, mag nie bly lewe nie... Iemand wat aan enige ander god as die Here offer, moet uit die weg geruim word.” 

Eksodus 22:18, 20


Miskrame, onvrugbaarheid, kort lewe, siekte

“Julle mag nie voor hulle gode kniel om hulle te aanbid nie. Julle moenie maak soos hulle nie. Julle moet hulle afgodsdiens met wortel en tak uitroei. Julle moet ook die klippilare waar hulle aanbid tot op die grond toe afbreek. Julle mag niemand anders as die HERE julle God aanbid nie. Ek sal julle met kos en water en gesondheid seën. In julle land sal kinders nie met geboorte sterf nie. Julle mense sal nie onvrugbaar wees nie. Ek sal julle lank en gelukkig laat lewe.”

